Aurelius Augustinus
De vera religione (39)  1

Die Wahrheitssicherung: Augustins Cogito

Noli foras ire, in te ipsum redi! In interiore homine habitat veritas et, si tuam naturam mutabilem inveneris, transcende et te ipsum. Sed memento, cum te transcendis, ratiocinantem animam te transcendere. Illuc ergo tende, unde ipsum lumen rationis accenditur. Quo enim pervenit omnis bonus ratiocinator nisi ad veritatem, cum ad se ipsam veritas non utique ratiocinando perveniat, sed quod ratiocinantes appetunt, ipsa sit?

(...)

Aut si non cernis, quae dico, et an vera sint, dubitas, cerne saltem, utrum te de his dubitare non dubites; et si certum est te esse dubitantem, quaere, unde sit certum.

(...)

Deinde regulam ipsam, quam vides, concipe hoc modo: Omnis, qui se dubitantem intellegit, verum intellegit, et de hac re, quam intellegit, certus est; de vero igitur certus est. Omnis ergo, qui, utrum sit veritas, dubitat, in se ipso habet verum, unde non dubitet; nec ullum verum nisi veritate verum est. Non itaque oportet eum de veritate dubitare, qui potuit undecumque dubitare. Ubi videntur haec, ibi est lumen sine spatio locorum et temporum et sine ullo spatiorum talium phantasmate. Numquid ista ex aliqua parte corrumpi possunt, etiamsi omnis ratiocinator intereat aut apud carnales inferos veterescat? Non enim ratiocinatio talia facit, sed invenit. Ergo antequam inveniantur, in se manent, et cum inveniuntur, nos innovant.

foras – nach draussen











mutabilis,-e – veränderlich, wandelbar








memento – bedenke!


ratiocinare – überlegen, die Vernunft gebrauchen


tendere – streben





accendere – anzünden, entfachen


quo – wohin


pervenire – gelangen


ratiocinator – einer, der die Vernunft gebraucht





utique – jedenfalls





appetere – anstreben




















saltem – wenigstens



































concipere – zusammenfassen, verstehen
























































spatium – Strecke, Raum, Dimen-sion








phantasma, -matis n. – Trugbild, Phantasiebild


numquid – etwa





ex aliqua parte – auf irgendeine Weise


corrumpere – zu Grunde richten, verderben


ratiocinator – einer, der die Vernunft gebraucht





veterescere – altern, dahinwelken








ratiocinatio – Vernunftgebrauch








innovare – erneuern














